
Bigarren atala: Castinga
2.1- Entzun bigarren atala eta bildu informazio pixka bat

*Gogoratu ostiralean astean zehar emititu diren atalen ahozko laburpena egin beharko duzuela.

Nola deskribatu ditu Eskisabel Kapitainak bi astronautak? Bildu datu batzuk. Atala entzunda gogoratzen dituzun
ezaugarriak bakarrik, ez duzu xehetasunik eman behar.

Kevin Mikel Johnson Tasio Sarasola

2.2- Erantzun galderei:
Zer gertatu da?
O Johnson astronauta platano bat jaten ari da.

O Tasio eta Johnson astronautak platanoa jaten ari dira.

O Tasio Johnsoni azaltzen ari zaio nola jan behar duen platanoa.
Zein da arazoa? \
.

O Bi astronautek jan behar zutela platanoa eta batek bakarrik egin %
duela. h —
O Analisiak egin behar dizkietela astronautei, baraurik.

O Kapitainak ez duela platanorik jan nahi izan.

Ikashileko fitxa: 2283599



http://www.ikasbil.eus/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=2283599

2. atala: Bakarli .T'EiE:Eill“N‘]MII']:I ,/) ﬁ-?;%

Transkripzioa (02:51)

E- Zer? Nola? Aurkezpena nik egin behar dudala? Baina ez al dugu komunikazio departamendurik? Dena nik egin behar al dut
putetxe honetan?

E- Euskal Agentzia Espazialak Trebifiu Il espazio estaziora bidali behar duen bi astronautetako lehena, Kevin Mikel Johnson.
40 urte. Jatorri estatubatuarreko euskalduna. Ezkongabea, ingeniaria eta informatikaria. Bere alde, arazo teknikoak
konpontzeko trebetasuna eta inprobisazio-gaitasun handia.

K- Kevin Mikel Johnson dut izena... Kevin nire amari gustatzen zitzaion aktore baten omenez eta Mikel bere ama haurdun utzi
zuen Miamiko aitita pilotariaren omenez eta... zer? Ez dela ulertzen? Berriz? A, hori pasatzeko...

E- Bere kontra: Askotan gehiegi hitz egiten du, diziplina arazoak ditu eta antidopin proba egin zioten azken aldian legez
kanpoko 3 sustantzia atzeman zizkioten gorputzean.

E- Euskal Espazio Agentziak Trebifiu Il estaziora bidali behar duen bigarren astronauta, Tasio Sarasola. 55 urte. Adinarengatik
jabetuko zineten independentzia aurreko euskalduna dela. Denbora asko darama agentzian lanean. Ezkondua eta bi
seme-alaben aita. Bere alde, gizon serio, langile eta fidagarria dela.

K- Tasio Sarasola Ibarbia naiz. Biologoa..e... Fisiologoa e... eta...euskalduna.

E- Bere kontra, jabetuko zineten moduan, ez du komunikazio-gaitasun handirik. Sozialki elbarria dela esatea ez da esajerazioa.
Eta jabetu gara, berandu samar, honek ere misio honetarako ahulezia nabarmen bat duela. Bere familia.

E- Johnson jauna?

K- Bai.

E- Zer da jaten ari zaren hori?

K- Ba, esango nuke platano bat dela...nahiko argi dagoela uste dut, kapitaina...ez duzu sekula platanorik ikusi?

E- Tasio... zuk ere platanoa jan duzu?

T- Ez, kapitaina...

E- Eta azalduko al diozu zure espedizio-kideari zergatik ez duzun platanorik jan...

T- Arratsaldean analisiak eta frogak egin behar dizkigutelako.

E- Arratsaldean analisiak dituzuelako... entzun duzu, Johnson jauna? Entzun duzu, makako!

E- Zu bezalako gizon argi batek ez al daki analisiak egiteko gutxienez, aurretik 12 orduko baraualdia egin behar dela?

K- Eta behatzak sartu eta potatzen badut, balio du?

E- Eta zuek zarete gure nazioak dituen bi astronautarik onenak?

Independentziarena akaso ez zen hain ideia ona izan.

Erantzunak

2.1-

Kevin Mikel Johnson

Tasio Sarasola

40 urte. Jatorri estatubatuarreko euskalduna.
Ezkongabea, ingeniaria eta informatikaria. Arazo
teknikoak konpontzeko trebetasuna eta
inprobisazio-gaitasun handia du.

Kevin izena jarri zioten amari gustatzen zitzaion aktore
batengatik eta Mikel izena, berriz, Miamiko aitita
pilotariaren omenez.

Asko hitz egiten du, diziplina arazoak ditu eta drogak
hartzen ditu.

55 urte. Euskalduna, independentzia baino lehenago
jaioa. Denbora asko darama agentzian lanean.
Ezkondua eta bi seme-alaben aita. Gizon serioa,
langilea eta fidagarria da. Biologoa eta fisiologoa ere
bada. Ez du komunikazio-gaitasun handirik, sozialki
elbarria. Bere familia da misiorako duen ahuleziarik
nabarmenena.

2.2.-
Zer gertatu da? Johnson astronauta platano bat jaten ari da.

Zein da arazoa? Analisiak egin behar dizkietela astronautei, baraurik.



